Iniziativa conforma al dretg?

En sia sessiun dall’jamna vegnenta sefatschenta il cussegl grond dalla catscha d’atun

DA HANS HUONDER / ANR

M 10 229 vischinas e vischins
han suttascret l'iniziativa en-
cunter la catscha d’atun. Glien-
disdis proxim ei quella tema el
cussegl grond. Elha dadecider
schebein l'iniziativa ei valei-
vla ni buca. El center dalla fa-
tschenta stat il giudicament
dall’iniziativa. Deputadas e de-
putai vegnan confruntai cun ils
pareris che la regenza ha laschau
elavurar. Parallelmein sper quels
ha era il comite d’iniziativa inca-
ricau in giurist d’examinar la
cumpurteivladad dall’iniziativa
cun il dretg federal. En special
setracta ei dil dretg da catscha e
dil forestalesser. Las partidas dil
cussegl grond ein sefatschenta-
das dall’iniziativa en lur davosas
sedutas da fracziun. Pcd e pbd
vegnan alla conclusiun che l'ini-
ziativa mondi buc a prau cul
dretg surordinau, la ps ei dil mei-
ni che quei savessi tonaton esser
il cass. Cun grond pli vegn era la
cumissiun per ambient, traffic ed
energia dil parlament cantunal
alla conclusiun che liniziativa
seigi d’annullar per motivs ch’el-

La catscha d'atun da tscharvas che vegn organisada oravontut per decimar il diember d’animals giuvens e fe-
minins fatschenta gliendisdis proxim il cussegl grond.

la cunterfetschi al dretg federal.
Liniziativa ei vegnida inoltrada
ils 21 d’uost 2013 alla canzlia
cantunala. Ella pretenda in sca-

mond dalla catscha d’atun. La
catscha stoppi vegnir reglada
aschia cl’ils plans da catscha ve-
gnien contonschi en cuort

temps, en mintga cass denton
duront la catsch’aulta ordinaria.

[niziativa da catscha sparta ils meinis

DA HANS HUONDER / ANR

M Dapiche lacatschaspecialavegn
organisada el cantun Grischun ca-
schuna ella discussiuns. Per far ina
fin a quellas ei vegniu lantschau
avon dus onns in‘iniziativa che pre-
tenda lafin dad ella. Gliendisdis pro-
xim tracta il cussegl grond quella
iniziativa. ll pli dallas partidas ei dil
meini ch’ella seigi buca conforma al
dretg. Per quei motiv seigi ella d’an-
nullar. Liniziativa encunter la catscha
d’atun ei vegnida inoltrada ils 21
d’uost 2013 alla canzlia cantunala.
10 229 vischinas e vischins han sutta-
scret quella. Necessarias fussen stadas
3000 suttascripziuns. Liniziativa pre-
tenda ina midada dalla lescha da
catscha cantunala. Igl artechel 11
duei vegnir midaus en quei senn ch’ils
plans da catscha vegnan contonschi en
cuort temps, en mintga cass denton
duront la catsch’aulta ordinaria. En
quei connex duei era vegnir risguardau
ina catscha els asils per aschia conton-
scher la regulaziun necessaria senza ina
catscha speciala. Il temps da catscha ei
da fixar aschia che la catsch’aulta cuo-
za duront maximalmein 25 dis duront
il settember ed igl october cun la pus-
seivladad d’ina interrupziun dalla ca-
tscha da silmeins treis dis in suenter
lauter.

Nunvaleivel?
Sin fundament da pareris externs pro-
pona la regenza al cussegl grond d’an-
nullar 'iniziativa. Ella constatescha che
Iiniziativa cunterfetschien plirs puncts
alla lescha da catscha e la lescha d’uaul
federala. A quella conclusiun vegn era
la cumissiun per ambient, traffic ed
energia dil parlament cantunal. La
maioritad dalla cumissiun propona al-
la legislativa da declarar I'iniziativa en-
cunter la chatscha speciala per nunva-
leivla. Ina minoritad dalla cumissiun

Gliendisdis proxim sefatschenta il cussegl grond dall'iniziativa encunter la cascha speciala

Liniziativa encunter la catscha d’atun vegn tractada gliendisdis proxim dil cussegl grond. Nossa foto muossa ina part dils iniziants en-

semen cun Michael Kneller (sen.) che ha elavurau il pareri pil comite.

sustegn la valeivladad dall’iniziativa. La
maioritad dalla cumissiun vegn alla
conclusiun che I'iniziativa encunter la
catscha speciala stetti en cuntradicziun
evidenta cun il dretg federal surordi-
nau, numnadamein cun la lescha da
catscha e la lescha d’uaul. A quella con-
clusiun vegn ella sin fundament d’ina
expertisa giuridica ch’ei vegnida pre-
tendida dalla regenza, d’ina expertisa
arisguard la biologia dalla selvaschina
sco era d’explicaziuns supplementaras
dalla regenza cun occasiun dalla sesida
dalla cumissiun. Ina maioritad dalla
cumissiun exclauda era ina nunvalei-
vladad parziala dall’iniziativa.

In giudicament critic
En lur sedutas da fracziun ein las partidas
dil cussegl grond sefatschentadas dall’i-
niziativa da catscha. La Partida burgheis-
democratica sustegn la proposta dalla re-
genza d’annullar iniziativa. Sin funda-
ment dil grond diember da suttascrip-
ziuns per l'iniziativa e la malcuntentien-
tscha che regia ella populaziun eis ella
denton dil meini ch’ei fetschi da basegns
d’examinar criticamein ils temps da ca-
tscha. Propostas concretas fa la partida
buca. Ella ei denton promta da sustener
ideas ord il cerchel dils catschadurs. Se-
megliontamein sco tier la Partida bur-
gheis-democratica tuna ei era tier la Par-

tida cristiandemocratica. Ella ei mede-
mamein dil meini che I'iniziativa cunter-
fetschi al dretg surordinau. Las varga
10 000 suttascripziuns muossien tona-
ton il malesser ella populaziun enviers la
catscha d’atun. Sin fundament da quels
fatgs ei la fracziun dalla pcd promta da
sefatschentar dallas propostas dils ini-
ziants, senza denton metter en damonda
la catscha da patenta libra. Cun I'annul-
laziun dalla iniziativa duei vegnir impe-
diu chk’il suveran voti davart ina iniziati-
va encunter il dretg. Empau auter tuna ei
tier la fracziun dalla Partida socialdemo-
crata. Ina gronda maioritad da quella
vegn a sustener I'iniziativa. Ina cuntra-

dicziun evidenta cun il dretg surordinau
sappi buca vegnir documentada clara-
mein. Dil dretg anora pudessi ei esser
pusseivel da realisar l'iniziativa. Dalla
pratica anora fussi quei denton nunra-
schuneivel ed ord vesta dalla politica da
catscha era falliu. Per quei motiv seigi la
Partida socialdemocrata encunter I'ini-
ziativa. Fetg spartida en quella damonda
ei era la fracziun dalla Partida liberalde-
mocrata/ils liberals. Ella seduta dall’jam-
na vargada ei ina mesadad stada dil mei-
ni chei seigi d’annullar liniziativa, 'au-
tra buca. La pld ei denton claramein en-
cunter I'iniziativa sco tala.

Cunterpareri
Sin fundament dils pareris che la regen-
za ha laschau elavurar han ils iniziativs
medemamein incaricau in expert extern
da giudicar iniziativa sin sia valeivladad
enviers il dretg surordinau, respectiva-
mein il dretg federal. 1l giurist Michael
Kneller ei sefatschentaus dall’iniziativa e
dils pareris sco era dil messadi dalla re-
genza per mauns dil parlament cantunal.
Sias constataziuns vegnan ad ina autra
conclusiun, numnadamein che las pre-
tensiuns dall’iniziativa stattan buc en
cuntradicziun cun il dretg federal da ca-
tscha e digl vaul. «Tenor la constituziun
cantunala sa il cussegl grond annullar
I'iniziativa sulettamein sch’ella cunterfa
evidentamein al dretg federal», constate-
scha il giurist. Tenor Michael Kneller ei
quei bucil cass. Nila lescha da catscha ni
la lescha d’uaul prescrivien al cantun co
el hagi d’exequir la catscha. Sch’ins sappi
schizun scumandar la catscha sco quei
chei seigi il cass el cantun Genevra sap-
pien ins era restrenscher ella, per exem-
pel cun abolir la catscha d’atun. En cass
cl'il cussegl grond annullescha l'iniziati-
va quenta il comite d’iniziativa da recuo-
rer encunter quei conclus. Igl emprem
tier la dertgira administrativa e la fin fi-
nala — sch’ei fetschi da basegns — era tier

la dertgira federala.




